
ERANTZUN DIO IRIGOIENEK
TOLOSA Errezilgoak baldintza ezberdinak ezarri zituen atzo emandako prentsaurrekoan;

Aimar Irigoien (bigarrena ezkerretik) eta bere taldekideak atzo Tolosako Kantabrikon egindako agerraldian. ESTI EZEIZA

Atzoko partidaren une bat. N. URBIZU

Pekingo Olinpiar Jokoetarako
txartela lortu du Leire Olaberriak
IKAZTEGIETA Txirrindulariak Munduko Txapelketako
puntuazio proban laugarren egin zuen atzoko saioan 

SAIOA Cespa-Eustrak taldeko Larruskain idazkariak
adierazi zuenez, «ezin hobe aritu zen, ziurtasunez» 7

Eguraldi onak
azokako erosle
eta salmenta
kopurua
berpiztu du
TOLOSA Barazki gehienek
gora egin zuten nabarmen,
baita perretxikoek ere 3

Gipuzkoak
irabazi du
Arabaren aurka
GRAVNen
TOLOSALDEA Tolosako
Beotibar pilotalekuan aritu
ziren eskualdeko pilotariak 7

WWW.TOLOSALDEKOHITZA.INFO›

›› IRUDI EDER GEHIAGO ARGAZKI LEHIAKETAN
Apirilaren 10ean amaituko da argazkiak lehiaketara bidaltzeko epea; bidali zurea, sari ederrak eskura ditzakezu › 4-5

Igandea

VI.URTEA 1.395.ZENBAKIA
ESKUALDEKO EGUNKARIA

U zturreko punta honetatik
ikusten nuena kontatzeko

aukera eman zidatenean  bi  gal-

dera etorri zitzaizkidan burura;
nori interesatuko ote zaio nik
esan dezakedana? Eta, ez al da
Tolosan nik baino dezente hobe-
to egingo lukeena?  Lehenengoa-
ri ez diot erantzunik topatu, edo
bai, gutxi batzuk (gutxi, azpima-
rratuta) aipatu izan didate eta,
nik idatzitakoa irakurri dutela
(beste batzuk “HITZAn ikusi
haut” batekin etorri izan zaiz-
kit…) Bigarren galderaren eran-
tzuna berriz  bapatekoa izan zen;
noski baietz, mordoxka dira To-
losan eta Tolosaldean nik baino

askoz ere hobeto egin dezakete-
nak.  Gaiaren gaineko hausnar-
ketarekin jarraituz, konturatu
nintzen HITZAko arduradunek
ez zutela goi mailako lumarik bi-
latzen txoko honetarako (nire
kasuan bistan zegoen…) zenbait
herritarron ikuspegi, iritzi eta
hausnarketei tokia egin nahi zio-
ten bere, gure kazetan. 

Horixe izan da-eta HITZAren
gogo eta asmoa bost urte haue-
tan, eskualdeko gertakari txiki
eta ez hain txikien lekuko eta
bozgorailu izatea, eta ahalegin

horretan herritarron hitzari ere
tartea ematea zutabetako bat
izan dela argi asko esan dezake-
gu. Eskualdeko aniztasuna isla-
tzeko ahalegina denoi dagokigu:
HITZAko arduradun eta kazeta-
riei ikusmira toki ezberdinetan
jarriz eta gertaeren kontakizun
ahalik eta gardenenak eginez;
irakurleoi, berriz, gure iritziak
eta kezkak  HITZAn plazaratuz. 

Zorionak beraz HITZA erreali-
tate egonkortua izateko ahale
gina eta lana egin duzuen guzti-
guztioi.

Zorionak!

›› Uzturretik
Andu Martinez de Rituerto

Eskualdeko errekak ere urez gainezka

AAsteko irudia

Joxe Mari Aranalde
gazteluarra jaio zen

Martxoaren 27an, 1933. urtean,
Joxe Mari Aranalde ezaguna jaio
zen Gaztelun.

Gertutik ezagutu zutenek Tolo-
saldeko idazlerik oparoenetakoa,
itzultzaile bikaina, bertsogintzan
maisua, kontalari atsegina, ser-
moilari sakona, hitz-jario handi-
koa, lagunen laguna eta apaiz zer-
bitzaria bezala deskribatu zuten
Aranalde. 72 urterekin hil zen Iba-
rran, gaixotasun luze baten ondo-
ren.

E Efemerideak

HHilberriak

MIKEL IBARGUREN 
ETXEBERRIA

Martxoaren 28an, Madrilen hil zen,
40 urte zituela

Mikel, adiorik ez,
beti gure gogoan izango zaitugu

LIZARTZAN
2008ko

martxoaren 30an

Etxeberriatar lehengusuak

Hileta-elizkizuna Lizartzako SANTA KATALINA 
parroki elizan arratsaldeko SEIETAN izango da

Helbidea: Arraitza Baserria
Oharra: Gorpua Tolosako Funeraria Vascongada 
Tanatorioan egongo da, ASTELEHENA goizeko 10:30ak arte. 
Lur ematea goizeko 11:00tan izango da

JUAN JOSE ZUBIAURRE 
IRIBARREN

Atzo hil zen, 78 urte zituela, Elizakoak eta Aita
Santuaren Bedeinkapena hartu ondoren.

– Goian bego –

Haren animaren alde otoitz bat eskatzen dizuete eta
arren etor zaiteztela, BIHAR ASTELEHENA, arratsal-
deko SEIRETAN, Alkizako SAN MARTIN parroki eli-
zan, egingo den hiletara. Aldez aurretik, mila esker.

TOLOSAN
2008ko

martxoaren 30an

OTEGI – UGALDE FAMILIA

Eguraldi onak
salmentak
berpiztu ditu
azokako egun
animosoan

Azoka ›› Udaberri usainak
jendetza erakarri zuen; barazki
gehienek gora egin zuten eta
perretxikoak ere saldu ziren.

PABLO ALBERDI

Atzoko azoka eguna oso animoso
suertatu zen lehenengo ordutatik.
Eguraldia lagun zutela, erosle uga-
ri gerturatu ziren mahaietara, sal-
menta kopurua berpizten. Askok
ziren eguraldiaren aldaketaren
zain zeudenak, eta atzo mabar-
mendu genuen Tolosan. 

Eskaintzarengan ere eragin po-
sitiboa izan dute egun hauetako
euriak. Barazkiak gehienak gora
egin dute, onddo eta perretxikoak
ere ikusi ditugu, ziza eta onddoen
forman, eta apaingarriko landare
askoren aurkezpena ere atzo izan
zen.

Berdura plazan Geranioak, ale-
griak, kaléndulak, klabelinak, be-
goniak eta surfiniak ikusi genituen
berrikuntzen artean, eta dirudie-
nez, eguraldia lagun badugu, dato-
zen asteetan eskaintza gora egingo
du.  

›› ATZOKO AZOKA

Merk. Gares.
Berdura plaza
Landareak
Alegria 1,00 1,20
Geranioa 2,00 -
Erromeroa 4,00 6,00
Xarbota 4,00 6,00
Klabelina 2,80 4
Kalendula 2,50 -
Surfinia 2,40 -
Lobelia 4,50 -

Bertako produktuak
Perretxikoak
Ziza 70 100
Onddoa 30 -
Fruta
Matxakana 6,00 -
Urra 2,00 3,00
Intxaurra 2,50 4,00

Barazkiak 
Babarrun zuria 8,00 10,00
Ilarra 12,00 -
Tomatea 2,00 4,00
Porruak 1,00 8,00
Tolosako babarruna 10,00 12,00
Kalabaza 1,50 3,00
Zainzuria 16,00 -

Gaztak
Gazta berria 16,00 -
Behi gazta 14,00 18,00

Produktu ekologikoak
Intxaurra 4,00 6,00
Azenarioa 2,00 2,50
Tipula 1,75 2,00
Aza 2,50 3,00
Ahuntz gazta 3,00 -
Mermelada 3,00 3,60

@ Begiradak. HITZAren web-
gune berrituak atal ugari

ditu, betikoak zein berrituak. Ho-
rien artean dago Begiradakatala.
Bertan, gai berdinari buruz argita-
ratu diren artikuluak biltzen dira.
Orain, gainera, Soka motzeanera
laburrean egiten diren elkarrizke-
tatxo guztiak bildu ditu Tolosalde-
ko eta Leitzaldeko HITZAk Begira-
dakatalean. Klikatu gure webgu-
nean eta irakurri berriro gehien
interesatzen zaizkizun gaiei buruz-
ko artikuluak.

www.tolosaldekohitza.info

GALDUTAKOAK
]Muxala. Muxal bat galdu da Uli
aldean. 653 71 12 59. 

Iragarki laburrak

E Eztabaida

Martxoaren 25ean HITZAk
bost urte bete ditu. Zer
balorazio egiten duzu
eskualdeko egunkariaren
inguruan?

] «Ni oso gustura irakurtzen det
egia esan oso arraro egingo zitzai-
ten orain egunerokoa Hitza gabe.
Noski normala den bezala, egun
batzuetan hobeagoa besteetan
normalagoa da, baina orokorren
oso ondo ari zaretela iruitzenzait.
Segi hola!».
] «Behin ohituta, zaila da HITZA
gabe esnatzea, gertuko kontuak
azaltzen direlako, eta oso errexa
da irakurtzeko. Animo HITZA!».
]«Zorionak Hitza!!!Beti dago zer
hobetu baina ongi ari zarete, herri
txikiak gehiago agertzea gustatu-
ko litzaidake batzuk aspaldian...».
]Miren.«Niri ere herri txikiak
gehiago agertzea gustatuko litzai-
dake, hala ere badakit ez dela erra-
za izango zortzi orriko egunkari
batean!! Eta albisteak ere ez dituz-
tela handiek bezala, baina bideren
bat bilatu beharko zenukete herri
guztiek beren lekua izan dezaten
beren orrian. Zorionak!!Animo eta
segi aurrera!!!».
]Aitor.«Nik behintzat beharrez-
kotzat hartzet egunkari hau. He-
men Euskal Herrian, euskararen
aldeko ekimenak oso garrantzi-
tsuak dira eta HITZA bere eskual-
de guztietan hoitako bat da. Gero
sar gaitezke debatean herri txikiak,
herri handiak,... baina bere fun-
tzioa ukaezina da. Bizitza luzea
opa dizuet nik behintzat. Miles-
ker».
]Olatz. «Nik ere oso gustura ira-
kurtzen det, irakurterraza itezait
gainera eta beti politta da zure ger-
tuko jendearen berri izatea. Gogo-
ratzen naiz iaz kanpoan egon nin-
tzenean internet eskura nuen ba-
koitzean hitzan sartzen nintzala.
Milesker zuen laguntzagatik eta
zuen lanagatik. Hori bai, ados nago
herri txikiei tarte gehio eman be-
harko zenuketela dion irakurleare-
kin!».
]«Niri ere oso ulerterraza egiten
zait eta jada oso arraroa egingo li-
tzaidake goizero goizero HITZA
gabe gosaltzea. Gainera, okinare-
kin iristen ez den egunetan amo-
rratu egiten naiz.Beharrezko ikus-
ten dut euskarak aurrerajarrai de-
zan. Zorionak HITZA!»

Bidegorriaren zati bat arriskutsua
Alegia ›› «Aldatu behar al
dute Alegirako sarreran
Tolosatik datorren
bidegorriaren bidegurutze
hori? Arriskutsua da».

IÑAKI (ALEGIA)

Aupa. Alegiko herritar bat naiz eta
atal hau bideratu nahi dut kexu bat
baino, kezka bat azaltzeko. Tolosa-
tik autoz zatozela Alegira sartzera-
koan dagoen kurba horretan (zu-
bitxora iritsi aurretik dagoena) To-
losatik datorren bidegorriarekin
egiten duzu topo.

Bidegorria gurutzatu egin behar
da, nahiz eta gorriz markatuta ez
dagoen. Badakit autoek hor man-
tso sartu behar dutela baina errea-
litatea da askotan abiadura har-
tzen dela. Pare bat aldiz ikusi dut
ia-ia txirrindulariren bati harrapa-
tu edo susto ederra harrapatzea oi-
nezkoek.

Horregatik galdetu nahi dut ea
hori aldatu behar ote duten edota

bere horretan geratu behar al
duen. Arriskutsua da eta egunen
baten disgustoren bat izango da,
izan ere, agian norbait balin bada-
tor ez dizu denbora nahikoa ema-

ten frenatzeko. Guztiok arreta jarri
behar dugula argi dago baina hala
ere irtenbideren bat eskatuko
nuke, bestela oso ondo iruditzen
zait bidegorria jartzea.

ZZurea da hitza

SSoka motzean

N. URBIZU

«Lehenago azokan tratuan
ibiltzen zen eroslea, orain ez»
JOAKINA ITURRIOZ›
Nekazaria

ESTI EZEIZA

Barazkiak saltzen ditu Tolosako Azokan (Anoeta, 1944).
Zenbat urte daramatzazu azokan saltzen?
30 urte behintzat bai: txikitan ere etortzen nintzen.
Zein alde nabaritzen duzu lehengo eta oraingo garaian?
Lehenago regateatu egiten zen: orain ez. Orain prezioaz galde-
tu ondoren, erosi ala joan egiten dira. Bestalde, orain berdura
daukanak asko egiten du. Nekazari gutxiago dago baina hauek
lan gehiago egiten dute. 
Zer saltzen duzu gehienbat?
Garaian garaiko gauzak, barazkiak. Arrautzak ere baditut.
Zein dira barazkietan erregeak?
Udan letxuga eta neguan babarrunak, espinakak... Dena da
ona.
Zure jakien artean zein jaten duzu gustukoen?
Porru patata gustura jaten dut.
Zeinek ematen du lan gehien?
Babarrunak agian. Tomatea ere bai.
Merkatu handietan erosten du jende askok...
Gazte gutxiago ikusten da hemen. Baina plastikoa gainean
duen produktu horrek berea ez den zerbait dauka. Azokan
daudenek, ez dute ez pozoinik ez bitaminarik hartu. Bere ho-
rretan ekartzen ditugu baratzetik azokara. 



«Aste Santua hemen pasa dut eta Zazpi bidetatik ateratako argazki bat, Leaburu herria ikusten dela»,
azaldu digu Garbiñe Azaldegik.

Maria Dolores Arrietak ere Euskal Herriko txokoak bisitatzeko baliatu du Aste Santua
«Aralarren ateratako argazki bat bidaltzen dizuet», esan digu.

Ion Altunak argazki eder hau bidali du: «Moncayo-ko (Aragoi) parke naturalaren inguruan
ateratako argazki da. Bertan, inguruko mendi baten azpitik errekasto baten jaiotza ikus daiteke.
Errekasto hauek kanaletan zehar barreiatzen dira bertako baratzeak ureztatzeko nahiz
lurralderako ur edangarria metazeko».

Bidaia zoragarria egin du Olatz Etxeberriak bere lagunekin batera. Hauxe kontatu digu: «Turkiako
Capadocia herrixka ikus daiteke, sumendiaren labaz egindako etxeetan bizi dira bertakoak».

Leire Gil etxean geratu da Aste Santuan. «Irudian, Ernio elurtuta, zoragarria».PAISAIAREN EDERTASUNA
Tolosaldea-Leitzaldea›› Batzuk etxetik gertu, beste batzuk urrun; aukera
anitzak aukeratu dituzte irakurleek Aste Santua igarotzeko baina leku
guztietatik ere heldu zaizkigu lehiaketara argazki ederrak.

ERREDAKZIOA

«Ibiltzen, ibiltzen ari naiz, nire he-
rriko bidetan(...)», zioen abesti eza-
gunak. Kantua asmatu zuenari
arrazoirik ez zitzaion falta; izan
ere, HITZAren argazki lehiaketan
parte hartu nahi izan duten hiru
irakurle hauek etxean, Euskal He-
rrian bertan topatu dituzte pareje
eta paisaia ederrak, urrutira joan
gabe. 

Asko dira eguraldiaren kexu
izan direnak Aste Santuan, baina
ukaezina da elurrak eskaintzen
duen ikuspegia paregabea dela, al-
deraezina.

Kanpoaldera jo dutenek ere to-
patu dituzte argazki kamerarekin
betirako gordetzeko uneak. Tur-
kiatik edota Moncayotik (Aragoi,
Espainia) lehiaketara heldu diren
argazkiak dira horren adibide ar-
gia, Olatz Etxeberriak eta Ion Altu-
nak bidalitakoak. 

4 TOLOSALDEA ETA LEITZALDEA TOLOSALDEKO ETA LEITZALDEKO HITZA
IGANDEA, 2008KO MARTXOAREN 30A 5TOLOSALDEA ETA LEITZALDEATOLOSALDEKO ETA LEITZALDEKO HITZA

IGANDEA, 2008KO MARTXOAREN 30A

Epea apirilaren 10era arte 
Opari interesgarriak jarri ditu HI-
TZAk aukeran lehiaketan parte
hartu dutenen artean. Beraz, kan-
poan nahiz etxean, argazki kame-
ra gainean eman duzuenok bidali
zuen argazkiak. 

Irabazleak bi lagunentzako as-
teburu bat igaro ahal izango du Or-
duñako Aduana bainuetxean, tra-
tamenduak barne, Bidaide bidaia
agentziaren eskutik. Bigarren sail-
katuarentzat, berriz, Berrobiko
Iriarte jatetxean bi lagunentzako
bazkaria edo afaria izango da.



Aimar Irigoien eta bere taldekideak atzo Kantabrikon egindako agerraldian.ESTI EZEIZA

Aimar Irigoienek Izeta II.aren
desafioari erantzutea erabaki du
Tolosa ›› Baldintza
ezberdinak ezarriz,
apirilaren 12an, hitz egiteko,
Kantabrikora agertzeko deia
egin die ausartzen direnei.

ESTI EZEIZA

Jose Ramon Iruretagoiena Izeta
II.ak duela egun gutxi botatako de-
safioari erantzuna eman nahi izan
dio Aimar Irigoien harri-jasotzaile
gazteak. Izeta II.ak, Euskadi Irrati-
ko Hiru Erregeen mahaiansaioan,
martxoaren 19an, ondorengo pro-
posamena luzatu zuen, «nahi due-
nari deitzen diot, urte honetan ze-
har, 10 minutuko hiru txandan, 125
kiloko kubikoarekin apustua egi-
teko». Aurkari bakoitzak 10.000
euro jokatuko lituzkeela ere gaine-
ratu zuen. 

«Gertaera honek herri-kirolen
munduan eta honetatik at sortu
duen zurrumurrua ikusita», Ai-
mar Irigoienen taldekoek, bera
tartean dela, erronka horri aurre
egitea erabaki dute, baina, baldin-
tza ezberdinekin. Hala ere, garbi
utzi zuten atzo Tolosako Kanta-
brikon egindako agerraldian, bota-
tako desafioa ez dagoela Izeta
II.ari bakarrik zuzenduta, hau da,
edozeinek har dezakeela.

Irigoienen osaba eta bere talde-
ko kide den Patxi Jauregik, atzo
Kantabriko tabernan eskaniko
prentsaurrekoan hasieratik azal-
du zuen, orain arte, ez zutela apus-
tuen mundu horretan sartzea pen-
tsatzen. Izan ere, Errezilgo harri-
jasotzaileak oraindik 22 urte ditu
eta denbora asko dauka etorkizu-
nari begira. «Baina ikusita Izeta
II.ak luzatu duen erronkan Aimar
bera ere tartean sartzen zuela,
erronka horri aurre egitea eraba-
ki» dutela adierazi zuten atzo. 

Aimar Irigoienek
plazaratutako baldintzak
Joxe Ramon Iruretagoienak ager-
tutako baldintzetako batzuk alda-
tu ditu Irigoienek. Hasteko, 125 ki-

loko harri kubikoa beharrean,
150ekoa izango litzateke. Harri-ja-
sotzailearen esanetan, «orain arte,
handiekin eta txikiekin bakarrik
ibili izan gara, eta tarteko bat bilatu
nahi izan dugu». Bestalde, hamar
minutuko hiru txanda izango lira-
teke, eta batetik bestera, bost mi-
nutuko tartea izango lukete harri-
jasotzailek, indarrak hartu ahal
izateko. Gainera, aurkari bakoi-
tzak 30.000 euro jokatzea propo-
satzen du errezildarrak. Apustua
azaroaren 15etik abenduaren 31ra
bitartean jokatuko litzateke. Azke-
nik, ezinbestekoa izango litzateke,

bi harri-jasotzaileek doping-eko
kontrolak gainditzea.

Desafio hau mahai gainean ja-
rrita, onartu nahi zuenari apirila-
ren 12an Tolosako Kantabriko ta-
bernara agertzeko deia luzatu
zuen atzo Irigoienek. Azalduz,
bera han egongo dela aurkariaren
zain 18:00etatik 20:00etara, hitz
egiteko. Errezilgoak agertu zue-
nez, berak jarritako baldintzak ho-
riek badira ere,  «egun horretan
hitz egin beharko da,  eta agian, al-
daketaren bat ere onartuko nuke».
Tokiari dagokionez, Irigoienen
taldeko Patxi Jauregik azaldu

zuen, oraindik erabakitzeko  dago-
ela, eta aurkariarekin eztabaidatu
beharko litzatekeela. 

Harri-jasotzaileen egoera
Orain dela 14 urte apustu hau bera
jokatu zuen harri-jasotzaile aia-
rrak. Kasu horretan, Landarbide
izan zuen arerio. Gainera, mota
honetako harriekin askotan lan
egindakoa da Izeta II, eta eroso
sentitzen da honekin. Aimar Iri-
goinek berriz ez du mota honetako
harriekin esperientziarik. Beraz,
Jauregik azaldu bezala, «zerotik
hasi beharko du prestatzen, eta
ikusi egin beharko da zer nola era-
tzuten duen. Dena den, Aimarri
beti gustatu izan zaizkio erronka
handiak, eta oraingo hau ere ho-
rrela izango da». 

Bestalde, gaineratu zuen ere
apustua aurrera baldin badoa, ziu-
rrenik harri handiko txapelketatik
kanpo geratu beharko lukeela.
«Zaila baita bi prestaketa ezberdin
koordinatzea».

Bordondantzarako
entseguak abian dira
TOLOSA ]Ohiturari jarraituz, dato-
rren astean hasiko dira sanjoane-
tako Bordondantzarako entsegue-
kin. Lehendabizikoa ostegunean
izango da, 20:30etik aurrera. Saio-
ak Tolosako Usabal kiroldegian
egingo dituzte.

Wing Txun ikastaroa
asteazkenean hasiko da
IBARRA ]Udalak antolatuta Wing-
Tsun ikastaroa izango da apirila-
ren 2tik ekainaren 23ra bitartean.
Eskolak astelehen eta asteazkene-
tan izango dira, 20:30etik aurrera.
Saioak Ibarrako Belabieta kirolde-
gian izango dira. Izen-ematea ere
bertan egin daiteke. Ikastaroaren
prezioa 85 eurokoa da bazkideen-
tzat, gainekoentzat 117.

Patxi Tenaren Kubako
lanak ikusgai daude
ALEGIA ]Patxi Tena tolosarra urte-
ro Kubara joaten da eta bertatik,
arteak ikasten dituzten ikasleen la-
nak ekartzen ditu: asmoa haiei la-
guntzea da, materiala utziz, be-
raien margolanak salduz... Hauek
ikusgai dira aste honetan.

L Laburrak

Larrialdiak. ((112)) 
OSASUNA.
Alegialdea.Osasun z.: 943 653212
Anoeta-Alkiza-Hernialde.
Medikua: 943 65 23 39
Asteasu.Medikua: 943 692423
Baliarrain. Medikua: 943 889003 
Berastegi-Elduain. 
Medikua: 943 683361
Bidegoian.Medikua: 943 681134
Ibarraldea. Osasun etxea: 943 672411
Ikaztegieta.Medikua: 943 653329
Irura. Osasun zentroa: 943 690720
Leitza. Osasun z.: 948 510800
Orendain. Medikua: 943 655595
Orexa. Medikua: 943 682228
Tolosa.
Anbulatorioa, larriald:943 461111
San Esteban: 943 006800
Gernikako arbola:943 006900
Amarozko dispen.: 943 672637
Asuncion klinika:943 675799 - 
943 67 53 90 (larrialdiak)
DYA: 943 672536
Gurutze Gorria:943 674888
Villabona.Anbulat.: 943 006970
Zizurkil. Aiztondo zerb: 943 693930
GARRAIOAK.
Renfe:902 24 02 02
Donostiako autobusa:943 361740
Tolosaldea bus: 943 650621
Leitzaran autob.:948 221015
Taxia: 943 670420
Taxia (Leitza): 608 873016
BESTERIK.
Ertzaintza: 943 538820
Tolosa-Udaltzaingoa: 943 675858
Tolargi: 943 650016
Iurramendi egoitza: 943 670325
Tolosa gasa: 943 675320

TTelefonoak

Amaroz auzoko zebrabidea labainkor egoten da euriarekin.HITZA

Oinezkoen bide arriskutsuak
AMAROZKO AUZOTAR BAT

Bestela esaiezue lurrera erori ga-
ren bost amaroztarroi. Izan ere,
auzokide bat, oinezko bide horie-
tako bat igarotzen ari zela, egun
euritsu horietako batean, irrist
egin eta izugarrizko danbatekoa
hartu zuen. Gainera, badakigu, bi-
zilagun gehiagori ere gauza bera

gertatu zaiela, Amarozen nahiz hi-
rigunean. Dirudienez, bide hauek
margotzeko erabili duten margoa
oso labainkorra da eta arriskutsua
gertatzen da euria egiten duene-
tan. 

Okerrena da, bere garaian kexa
bat plazaratu genion Tolosako
Udalari, adieraziz oinezko bide
hauen arriskua, eta zerbait egin ze-
zan. Baina hilabeteak igaro dira
hordutik, eta honek berdin jarrai-
tzen du.

ZZurea da hitza

6 TOLOSALDEA TOLOSALDEKOE TA LEITZALDEKO HITZA
IGANDEA, 2008KO MARTXOAREN 30A

›› PROPOSAMEN BAKOITZAREN BALDINTZAK

Izeta II.arenak
]Harria.125 kiloko kubikoa.
]Txandak.Hamar minutuko hiru
txanda.
]Dirua.10.000 euro aurkari ba-
koitzak.
]Noiz egin.2008ko urtean.

Aimar Irigoienenak
]Harria.150 kiloko kubikoa.
]Txandak.Hamar minutuko hiru.
]Dirua.30.000 euro aurkari ba-
koitzak.
]Noiz egin.2008ko azaroaren
15a eta abenduaren 31 bitartean.



Olaberria Manchesterren osteguneko jazarpen proba egin ondoren.HITZA

Leire Olaberriak Pekingo Olinpiar
Jokoetarako txartela eskuratu du
Ikaztegieta ›› Munduko
Txapelketan atzoko
puntuazio proban
laugarren egin zuen eta
«ezin hobe» aritu zen.

NEREA URBIZU

Adierazi zuten astean zehar, Leire
Olaberriak Olinpiar Jokoetara joa-
teko %75eko aukerak zituela, eta
dena behar bezala joanez gero, Pe-
kinera joango zela. Hala izan da:
atzoko puntuazioko proban lauga-
rren egin zuen, «ezin hobe aritu
zen, autoritatez, ziurtasunez», Da-
niel Larruskain Cespa-Eustrak tal-
deko idazkariak adierazi zuen be-
zala. Bi albiste on dira beraz: alde
batetik, laugarren egin duela, eta
bestetik, Olinpiar Jokoetara joan-
go dela. 

14:30ean puntuazioko proba
hasi zen eta luxuzko parte-hartzea
izan zen, proba honetako espezia-
lista guztiak bertan izan baitziren.
Leire Olaberriaren aurretik hiru
faboritoek bukatu zuten: Marian-
ne Vos lehenengo, Schmidt biga-
rren eta Vera Carrara hirugarren.
Ondoren, Olaberria. Bates austra-
liarra (gaur egungo txapelduna),
Yan Li (Munduko Kopako txapel-
duna), edota Olga Slyusareva atze-
an geratu ziren. 

Leire Olaberriak «lasai eta kon-
fidantza» zeukan atzo goizean,

probaren aurretik, Daniel Larrus-
kainek adierazi bezala. Gainera,
«fisikoki oso indartsu zegoen, oso
ongi prestatuta». Proba bukatu on-
doren, berriz, «oso pozik. Begira-
dan islatzen zuen poza». 

Probaren nondik norakoa
Leire «bikain» aritu zen, lehenen-
go sprint-a irabazita. Ondoren,
beste sprint bat ere irabazi zuen.
Hirugarren sprint-ean, berriz, lau-
garren egin zuen. Guztira, 11 puntu

lortu zituen beraz. Bere aurretik
geratu direnek bira bana irabazi
zuten: bira hauek 20 puntu balio
dute. Horregatik irabazi zuten.
Leireren ondorengoak atzera xa-
mar geratu ziren: atzoko probare-
kin «asko urrundu zen besteen-
gandik». 

Urte osoko probak hartzen dira
kontuan honetarako. «Olaberria
maiatza aldera hasi zen prestatzen
Munduko Txapelketa eta nabari-
tu egin da: egun hauetan egin due-

na oso ondo dago, baina kontuan
izan behar da urte osoko lana izan
dela. Atzokoa azken eder bat izan
zen, ondo egindako lana hobeto

bukatzea». Izan ere, laugarren bu-
katzea «gauza serioa da». 

Puntuazioko proban 100 bira
eman behar dira, eta 10 bira ema-
ten diren aldiro, sprint-a egiten da:
«Azken hau da puntuak ematen
dituena». Bestetik, bada puntuak
lortzeko beste modu bat: «Bira bat
ematen duzunean eta beste txi-
rrindulariak harrapatzen dituzu-
nean. Honi bira hartzea esaten
zaio», Larruskainek azaldu bezala.
Olaberriak ez zuen hau egiterik
izan, eta podiuma egin zutenek bai.

Gaur,
banoa etxetik

Gaur banoa etxetik. Ez da nire era-
bakia izan, etxeko jabeak horrela
erabaki du. Hogei urte eta gero
kontratua ez didala gehiagorik be-
rrituko erabaki du. Bidalitako pa-
per ziztrin batean horrela jartzen
du. Izan ere, “sin derecho a prorro-
ga forzosa” delako esaldi horrek
eskubide osoa ematen omen dio
hori egiteko. Bere eskubidea da.
Berea, eta ez beste inorena. 

Hilabete bat eman dit. Izan ere,
ez da erraza bizitza erdia maletan
gorde eta ospa egin, ez behintzat,
zure gogoz kontra alde egin behar
duzunean. Baino bere eskubidea
omen da. 

Maleta handi xamarra daramat,
bizitza erdi bat sartzeko lekua be-
har da eta… Oroitzapenak dolestu,
bizipenak txukun-txukun jarri
bata bestearen aloban, kremailera
ondo-ondo itxi… eta banoa nire
etxeminakin.

Maleta handi xamarra izan
arren, ez da batere pisutsua. Arin
eraman dezaket nire maleta, inoiz
ez zaidalako faltatu laguntzarik. 

Banekien lagun ederrak nituela,
ez nengoen oker. Nire lagunak

“con derecho a prorroga forzosa”
dira niretzako, une aproposenean
agertzen direlako beste behin. Zo-
rionekoa naiz ni!

Lerro hauetatik, nire eskerrik
zintzoena, beste etxe bat bilatzen
lagundu eta aholkatu didatenei
nahiko nieke helerazi:

Bakartxo maiteari nola ez, nire
arnasa. Karmen, etxe berriko jabe-
ari, emandako konfidantzagatik.
Baita nire ama eta ahizpari ere, zu-
tabe ezinbestekoak, Aitor, nire
anaiari eta autobuseko paradako,
Inmari,  errextu didatelako alda-
keta.  Ezin ahaztu Josune, Eider
eta Mila, agertu duten kezkaren-
gatik. Maiteri, prest egoteagatik.
Nire bi lankideei Fati eta Monica,
nire eromenak goizero-goizero ja-
san dituztelako.

Bidegabe jokatuko nuke, Alegia-
ko zenbait lagun aipatuko ez bani-
tuzke, haiek ere, beraien kezka
agertu didatelako: Zubeldia eta
Tere, Jubilatueneko Marijo, Patxi
eta Nekaneri, kontaktuak lortzea-
gatik, Joxe manueli, azken aholku
bat emateagatik… eta oro har hila-
bete zoro honetan lagundu dida-
ten guztiei. Beraz, mila Esker guz-
tiei.
Maria Karrera Garcia. Tolosa.

GGutunak

Gipuzkoa irabazle, Arabaren kontra
TOLOSA ]GRAVN Txapelketaren baitan Tolosaldeko
jokalariak atzo aritu ziren Tolosako Beotibarren. Aste-
buru honetan Gipuzkoa Arabarekin lehiatu behar zen.
Lau partida jokatu zituzten gipuzkoarrek eta lauak ira-
bazi zituzten: Aurrera-Saiaz pilota eskolako Senpere-
na 22 urte azpikoan aritu zen eta irabazi egin zuen
(22-16). Bikoteetan maila berean, Gipuzkoa 22-2
erraz gailendu zen. Senior mailako banakakoan ere,
Bengoetxeak 22-5 irabazi zuen, aise. Azken partidan

Zazpi-Itturri pilota eskolako Elurbe-Irureta aritu ziren
senior mailan eta hau ere irabazi egin zuten 22- 14.
Beraz, garaipen argia Gipuzkoarentzat izan zen. Txa-
pelketa honetan Gipuzkoako, Errioxako, Araba, Biz-
kaia eta Nafarroako pilotariak aritzen dira: Probintzia-
lean txapeldunak izan direnak dira jokalariak. Beraz,
partidak maila hobeagokoak izateko aukerak daude.
Irudian, Aurrera-Saiaz pilota eskolako Senperena sa-
kea egiten. N. URBIZU

Leire Olaberriaren
ondorengoak atzera
xamar geratu ziren, alde
handiarekin 

Bi albiste on jaso dituzte:
batetik laugarren egin
zuela, eta bestetik,
Olinpiar Jokoetara doala

Olinpiar Jokoetara
joateko txartela lortzeko
guztien artean posturik
onenean zegoen

Olaberriak, Larruskainen ara-
bera «ez zuen sufritu, ez du apuro-
rik pasa, eta memento oro domina-
tu egin du». Puntuazioko proba,
pistan, «garrantzitsuena da, polite-
na».  

Olinpiar Jokoetarako txartela
Titulua jokoan egoteaz gain, beste
borroka bat ere bazuten txirrindu-
lariek: Pekingo Olinpiar Jokoeta-
rako txartela. Postua mantenduta,
Olinpiar Jokoetarako txartela lor-
tuta zeukan. Zaindu behar zituen
txirrindulariak hauek ziren: Grain,
Slyusareva, Lee, Jeuland, Schmidt
eta Guerrero. Aipatutako zazpi ho-
rietatik lauek lortu dute pasaporte
olinpikoa eta Olaberria guztien ar-
tean posturik onenean zegoen,
atzoko azken proba egin aurretik. 

Ostegunean, marka berria
Joan den ostegunean marka berria
jarri zuen ikaztegietarrak 3 kilo-
metrokoan: Espainiako marka be-
rria da. 415 milesimatan jaitsi du
bere aurreko erregistroa (2007an
Palman -Herrialde Katalanak- lor-
tutakoa) eta orain 3'41"557koa da.
Denbora horrekin, 15. amaitu zuen
jazarpen proban, iazko emaitza
hobetuta, 16. egin baitzuen.

«Beharbada behar nukeena bai-
no arinago atera nintzen lehenen-
go itzulietan eta hor huts egin
nuen, azkenean ordaindu egin
dut-eta; baina garrantzitsuena da,
denboraldiko momenturik inpor-
tanteenera baldintza fisiko onene-
tan heldu naizela, eta buruz ere
ondo nagoela», adierazi zuen Lei-
re Olaberriak ostegunean.



Deialdiak
]Anoeta. 2008ko jaiak iragartze-
ko kartela egiteko lehiaketa abian
da. Lanak udaletxean aurkeztu be-
harko dira apirilaren 18a baino le-
hen.
]Tolosa. Gerra Zibilean errepre-
sioa jasan zuten biktimen eta fa-
milien informazioa jasotzeko bule-
goa Aranburu Jauregian, astelehe-
netan 16:00etatik 20:00etara,
astearteetan 09:30etik 13:00eta-
ra eta ostegunetan 09:30etik
13:00etara eta 16:00etatik
20:00etara, Aranzadi zientzia el-
karteak antolatuta.

Erakusketak
]Alegia. Patxi Tena urtero Kubara
joaten da eta bertatik, artea ikas-
ten duten ikasleen lanak ekartzen
ditu. Ikusgai hilabete osoan zehar
jubilatuen tabernan.
]Tolosa. Euskarazko komikien
erakusketa Kultur Etxean,
17:00etatik 20:00etara astegune-
tan, eta 10:00etatik 13:00etara as-
teburuan.

Zinema
]Tolosa. Betizu eta urrezko zintza-
rriahaurrentzako filma emango
dute Leidor aretoan gaur
17:00etan. Eta 19:30ean En el valle
de Elah filma.

›› GUARDIAKO FARMAZIAK
GAUR
]Tolosa. Tolosa, M.I. Kale Nagu-
sia, 7. 943 670648.
]Lekunberri. Mendia, M.I. Aralar
kalea, 25. 112.
BIHAR
]Tolosa. Morant, R. Zabalarreta,
1. 943 673649.
]Leitza. Campos, M.Z. Elbarren,
52. 112.

HITZAK ez du bere gain hartzen
egunkarien adierazitako esanen
eta iritzien erantzunkizunik.

AAgenda

‹‹ Goiza Arratsaldea Tenperatura Bihar
2008-03-30

Eguraldia

›› 13°›› 8°

GOIZA OSTARTEAK
ARRATS. EURIA
BEROENA 14°
HOTZENA 10°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Noelia Lataburu
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Iñigo Terradillos. Kudeatzailea: Jon Mujika.
Publizitatea: 661 678 818 tolosaldean_publi@tolosaldekohitza.info.
Tolosa: 687 410 082-687 410 033. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 032. ibarraldea @tolosaldekohitza.info.  
Alegialdea: 687 410 034. alegialdea @tolosaldekohitza.info.  
Leitzaldea: 687 410 118. leitzaldea @tolosaldekohitza.info.

‘Hitza’ diruz laguntzen duten erakundeak. Udalak: Aduna, Albiztur, Alegia, Alkiza, Altzo,
Amezketa, Anoeta, Areso, Asteasu, Baliarrain, Belauntza, Berastegi, Berrobi, Elduain,
Gaztelu, Ibarra, Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile

Urte askoan!
Eneko Artola Amundarain
(Tolosa). Gaur 8 urte. Zorionak
eta muxu handi bat denon partetik.

AAgurrak

Loteriako bonborik ez zegoenez, zakutik zenbakiak atereaz joan ziren txandaka, izena emanda zutenak.ESTI EZEIZA

Ia loteria tokatzea bezala
Zizurkil ›› Joxe Arregi
plazan eraiki behar
dituzten 24 etxebizitza
babestu zozketatu 
zituzten atzo goizean.

ERREDAKZIOA

Bonboaren faltan, zakutxo batetik
zenbakiak atereaz joan ziren atzo
goizean Zizurkilgo Kultur Etxean.
Irabazteko zegoena ez zen loteria,
baina askorentzat, honen parekoa.
Izan ere, Joxe Arregi plazako 24
etxebizitza babestu zozketatu zi-
tuzten atzo Zizurkilen.

Denera 30 eraikitzeko asmoa
dute, eta atzokoan horietatik 24
banatu zituzten. Etxebizitza
hauek 75 urterako azalera-eskubi-
de erregimenekoak dira. Bizitza
hauek bat, bi eta hiru gelakoak
izango dira, eta guztiek trastelekua
eta garajea izango dute. Etxebizi-
tzak bi bloke ezberdinetan eraiki-
ko dituzte. Hauen erdiak zizurkil-
darrentzat dira, eta gainontzeko-
ak, gipuzkoarrentzat.


